
✓БӘРЕКЕЛДІ!

✍Еркеназ БАҚТОРАЗ,
    «BALQASH ONIRI»

ИТАЛИЯНЫҢ ЛИДО-ДИ-ЙЕЗО-
ЛО ҚАЛАСЫНДА ӨТКЕН КИК-
БОКСИНГТЕН ӘЛЕМ ЧЕМПИОНА-
ТЫНДА ЖЕРЛЕСІМІЗ НАРИМАН 
ҚАЙЫПХАН 71 КЕЛІ САЛМАҚ 
ДӘРЕЖЕСІНДЕ КҮМІС ЖҮЛДЕГЕ 
ИЕ БОЛЫП, ЕЛГЕ АБЫРОЙМЕН 
ОРАЛДЫ. ХАЛЫҚАРАЛЫҚ ДОДА-
ДА НАМЫСТЫ ҚОЛДАН БЕРМЕ-
ГЕН ЖАС СПОРТШЫНЫ ТУҒАН 
ЖЕРІНДЕ БІР ТОП ҚАУЫМ ЗОР 
ҚОШЕМЕТПЕН ҚАРСЫ АЛДЫ.

Жеңімпаз спортшы мен оның 
жаттықтырушысы Дулат Саметовті 
«JacSpace» жастар орталығында қала 
жастары, спорт саласының маман-
дары мен жанкүйерлер күтіп алды. 
Жиылғандар жерлесіміздің халықа-
ралық аренадағы жетістігіне қуаныш 
білдіріп, алдағы жарыстарына сәттілік 
тіледі.

Қарсы алу шарасында қалалық 
дене шынықтыру, спорт және туризм 
бөлімінің спорт секторының меңге-
рушісі Дәлелбек Мұхтарұлы Нари-
манды күміс жүлдесімен құттықтап, 
спорттағы жетістіктерінің еселене 
беруіне тілектестік білдірді. Сонымен 
қатар, Нариман Қайыпхан мен оның 
жаттықтырушысы Дулат Саметовтің 
әрқайсына қалалық дене шынықты-

ру-сауықтыру кешені атынан 100 мың 
теңгелік сертификат табысталды. Қалалық 
спорт клубының бокс жаттықтырушы-оқы-
тушысы Мирас Оспанов та спортшыны 
жеңісімен құттықтап, ақжолтай тілегін 
жеткізді. Ол Нариманға биік белестерді 
бағындырып, жеңісті күндерінің көп 
болуын тіледі.

Нариман Қайыпханның айтуынша, 
Италиядағы әлемдік додаға әлемнің әр 
түкпірінен мыңдаған спортшы жиналған. 
Ол чемпионаттың әр кезеңінде түрлі елдің 
өкілдерімен күш сынасқан.

– Жарысқа 5000-нан астам спортшы қа-
тысты. Төрт жекпе-жек өткіздім. Алғашқы 
кездесуімде Венгрия спортшысымен, 
екінші жекпе-жекте Словакия өкілімен, 
үшінші кездесуде Хорватия спортшы-
сымен, төртінші жекпе-жекте Румыния 
елінің өкілімен кездестім. Қарсыласта-
рымның барлығы жақсы дайындалған. 
Әсіресе, жартылай финалдағы қарсыласым 
өте мықты болды, – дейді Нариман.

Жас спортшының бұл нәтижесінің 
артында тынымсыз дайындық пен жат-
тықтырушының еңбегі тұр. Италиядағы 
әлем чемпионатына Нариман шамамен 
бір жарым ай бойы арнайы дайындалған. 
Қысқа мерзімдегі дайындыққа қарамастан, 
ол әлемдік додада төрт кездесу өткізіп, 
жүлделі орыннан көрінді. Нариман үшін 
бұл – үлкен спорттағы кезекті белес қана. 

Жас спортшы жеңіспен тоқтап қалмай, 
алдағы жарыстарға дайындықты жалға-
стырмақ.

– Бұнымен тоқтап қалмаймыз. Алла 
қаласа, желтоқсан айында ересектер ара-
сында Қазақстан чемпионаты өтеді. Енді 
сол жарысқа дайындаламыз, – дейді ол.

Жерлесіміздің әлем чемпионатындағы 
күміс жүлдесі – өз еңбегінің ғана емес, 
бапкері Дулат Саметовпен бірге атқарған 
жүйелі жұмыстың нәтижесі. Балқаш 
спортының көкжиегін кеңейтіп жүрген 
Нариман Қайыпханға алдағы бәсекелерде 
де сәттілік серік болсын демекпіз. 

Мақалаға қосымша: 
WAKO-ның ресми мәліметіне 

сәйкес, әлем чемпионаты 18–27 қыр-
күйек аралығында Италияның Jesolo 
Lido қаласында ұйымдастырылған. 
Байрақты бәсекеге 79 елден 1500 
спортшы қатысқан. Қазақстан 
құрамасы әлем чемпионатын жоғары 
нәтижемен қорытындылап, жал-
пы 25 алтын, 20 күміс және 21 қола 
медаль иеленген. Оның ішінде жастар 
құрамасының қоржынында 15 алтын, 
10 күміс, 13 қола, ал юниорлар құра-
масында 10 алтын, 10 күміс, 8 қола 
жүлде бар.

Әлем чемпионатынан – 
күміс жүлдемен!

Сiздердi 1 қазан – Қарттардың халықа-
ралық күнiмен шын жүректен құттықтай-
мыз! Бұл күн БҰҰ Бас Ассамблеясының қа-
улысымен 1990 жылдан бері аталып келеді. 

Бұл мереке аға ұрпаққа өзiмiздiң терең 
құрмет сезiмiмiз бен алғысымызды бiл-
дiруге тағы бiр қолайлы мүмкiндiк туғы-
зады. Сiздердiң азаматтық патриотизмге 
толы өнегелi жолдарыңызға, асқан шы-
дамдылықтарыңыз бен болашаққа шексiз 
сенiмдерiңiзге, елiмiздiң әлеуметтiк-эко-
номикалық дамуына, сондай-ақ, жас ұр-
пақты тәрбиелеу iсiне қосқан баға жетпес 
үлестерiңiзге зор ризашылығымызды бiл-
дiремiз.

Қазақстанда ардагерлердiң жақсы өмiр 
сүруiне көп көңiл бөлiнуде. Жыл сайын 
зейнетақының өсуi, ардагерлерге жасалып 
жатқан жеңiлдiктер, көпбалалы аналарды 
марапаттаумен қатар, басқа да шаралар 
қарт адамдарды қолдау деңгейiнiң жоғары 
екендігiн көрсетедi.

Күздің салқын күндерінде жылуын 
шашқан бұл мереке үлкендерді құрметтеп, 
қамқорлық көрсететін халқымыздың ежел-
гі дәстүрін насихаттайды. 

Адам ұрпағымен мәңгі жасайды. Бүгін-
гі күн – кешегінің жемісі, ертеңгінің өркені.

Қарты бар үйдің – қазынасы бар. Біз-
ге және өсіп келе жатқан өскелең ұрпаққа 
сіздердің өмір жолдарыңыз өнеге, еңбек 
жолдарыңыз үлгі. Сіздер ақылман, данагөй 
тұлға, саялы бәйтерексіздер! 

Қарттарға қамқорлық – біздің халқы-
мыздың санасына терең сіңген қасиет. 

Бүгінгі ұрпақ үшін жасаған бар жақ-
сылықтарыңыз үшін шынайы алғысы-
мызды білдіреміз. Баршаңызға мықты 
денсаулық, сәттілік пен ұзақ ғұмыр, отба-
сыларыңызға бақыт, береке-бірлік тілей-
міз!

Мерекелеріңіз құтты болсын!
Саян МҰРАТҰЛЫ,

Балқаш қаласының әкімі.
Ахат МҮСЛІМОВ, 

қалалық мәслихат төрағасы.

Құрметті ардагерлер!
Сіздерді Халықаралық қарттар күнімен 

шын жүректен құттықтаймын!
Еліміздің жеткен жетістігі мен шыққан 

биігі – Тәуелсіздігіміздің арқасы, ол анық.  
Сіздер жастық жылдарыңызды  туған  жердің 
көркейіп, гүлденуіне арнап, еліміздің әлеу-
меттік-экономикалық дамуы жолында ерен 
еңбектің үлгісін көрсеттіңіздер. Қариялық 
жасқа абыроймен жетіп отырған сіздерге 
құрмет көрсету – өскелең ұрпақтың бұлжы-
мас парызы.

Еліміздің даму  сатысында қаншама  
қиындықтар мен дағдарыстар  болса да 
халқымыздың  үлкенге құрметі төмендеген 
емес. Зейнеткерлерге  жасалатын қамқорлық, 
көрсетілер құрмет пен қолдау жыл өткен  
сайын жақсарып келеді. Бұл  жөнінде  біздің 
қалада да атқарылып  жатқан жұмыстар же-
терлік. Алдағы уақытта да бұл жұмыстардың   
жақсарып, жаңара берері анық.

Қадірлі ардагерлер! 
Сіздерді  төл мерекелеріңізбен  құттық

тай отырып, денсаулықтарыңыз мықты, жүз-
деріңіздің жарқын, мерейлеріңіздің үстем 
болуын қалаймын! Әр отбасына  береке мен 
бірлік, қуаныш пен шаттық тілеймін! 

Т.ЖҰМАНОВ,
қалалық Ардагерлер
 кеңесінің төрағасы.         

Қадірлі алдыңғы толқын 
 өкілдері!

Қымбатты ардагерлер!


